
جلوبەرگـــی فەرمـــی، فۆرمـــاڵ، یەكێكـــە لـــەو 
تاخمـــە جلانـــەی كـــە دیمەنێكـــی شـــاهانە و پـــڕ 
تاخمـــە  ئـــەو  دەدات،  ئافرەتـــان  بـــە  كەســـایەتی 
جلـــە بـــۆ شـــوێن و كاتـــی فەرمـــی وەك دەوام 
كۆبوونـــەوەكان  و  دەرچـــوون  و  زانكـــۆ  و 
جلـــەكان  تاخمـــی  چونكـــە  بەكاردێـــت، 
بـــۆ هـــەركات و شـــوێنێك لـــەوەی دیكـــە 
جیـــاوازە، نابێـــت بـــە جلـــی گەشـــتەوە بچیتـــە 
دەوام و شـــوێنی فەرمـــی، بـــەم چەشـــنە 
ــۆدی  ــن مـ ــەرگ چەندیـ ــی جلوبـ ماركەكانـ
وەك:  كـــردووە،  ئامـــادە  فەرمییـــان  جلـــی 
ماركـــەی بووربێـــرێ، مـــۆدی جلـــی چاكێـــت 
هەڵبـــژاردووە،  هێڵكاریـــی  پانتۆڵـــی  و 
ئـــەوەی لـــە زمانـــی گشـــتیدا بـــە خـــەت 
خـــەت ناســـراوە، كـــە زیاتـــر لـــە رەنگـــی 
ـــن.  ـــك دێ ـــپی و رەش و رەساســـی پێ زەرد و س
ئەلتـــوزارا، چاكێتـــی درێـــژ و پانتۆڵـــی كورتـــی 
هەڵبـــژاردووە، لەگـــەڵ پێڵاوێكـــی پووتـــی 
سســـێرڤینۆ،  ئێرمانـــۆ  ماركـــەی  كـــورت. 
كۆمەڵـــە جلەكانـــی بـــە چاكێتـــی ســـپی و 
ـــی رەنگێكـــی دیكـــە شـــیك كـــردووە،  پانتۆڵ
واتـــە  وایـــە،  بـــەدی  شـــێوەی  لـــە  كـــە 
ماركـــەی  دەگرێـــت.  جەســـتە  تـــەواوی 
شـــێوەی  چاكێتـــی  دیـــۆر،  كریســـتیان 
كـــردووە،  ئامـــادە  پیاوانـــی  چاكێــــتی 
جلـــی  كلاســـیكی  شـــێوەی  هەروەهـــا 
ماركـــەی  هەڵبـــژاردووە.  فۆرماڵـــی 
ـــۆڵ  ـــورت و پانت ـــی ك ئیســـكادا، چاكێت
و تەنـــوورەی درێـــژی كردۆتـــە مـــۆدی 
لـــە  زیاتـــر  كـــە  فەرمـــی،  جلـــی 
رەنگـــی شـــین و پەمەییـــن، بـــە 
ـــراوان و  ـــەكان ف ـــك پانتۆڵ مەرجێ

ــن. ــن بـ بەریـ

ئەو هەڵانەی جوانیت دەشێوێنن

بـــە  پێویســـتی  زســـتان،  ســـەرمای 
جلوبەرگـــی گەرموگـــوڕە، تـــا بتوانیـــت خـــۆت لـــە 

ســـەرما بپارێزیـــت و هەروەهـــا مـــۆدە جلێكـــی نایـــاب دەســـتەبەر 
بكەیـــت، كاتێـــك تاخمـــە جلێكـــی جوانـــت دەبێـــت، هـــاوكات پێویســـتت بـــە 
ـــەرما  ـــە س ـــكات و پێیەكانیشـــت ل ـــر ب ـــەكان رازاوەت ـــا جل ـــاوە ت پێڵاوێكـــی گونج
و ســـۆڵە بپارێزێـــت. بـــۆ وەرزی ئەمســـاڵ پســـپۆڕانی جوانـــكاری زیاتـــر لـــە 
ــدەن  ــان بـ ــە ئافرەتـ ــەوەی پەیامێـــك بـ ــەكان دەدەن، وەك ئـ ــە پووتـ پێـــاوەكان بایـــەخ بـ
كـــە گرنگـــی بـــە پووتـــەكان بـــدەن، ماركـــەی لویـــس ڤیتـــۆن، پێیـــان وایـــە: پووتـــەكان 
زیاتـــر لەگـــەڵ جلـــی جینـــز گونجـــاون، كـــە ئـــەوەش مۆدێكـــی بـــاوو گشـــتییە و بـــۆ 
ــووت لەگـــەڵ  ــەوانە دەكرێـــت پـ ــوو كاتێـــك دەبێـــت، بـــۆ كاتەكانـــی دەرچوونـــی شـ هەمـ
تەنـــوورەی درێـــژ و كـــورت لەبـــەر بكەیـــت، بـــە مەرجێـــك پووتەكـــە لـــە پێســـت و رەنگـــی 
ــە،  ــە رەنگـــی پووتەكـ ــاواز لـ ــت جیـ ــە بێـ ــە رەنگێكـــی دیكـ ــەش لـ ــت، جلەكـ رەش بێـ
ئەگـــەر بكرێـــت رەنگـــی جلەكـــەی ســـەرەوە لـــە هەمـــان رەنگـــی تەنـــوورە بێـــت ئـــەوا 
ـــار رەنگـــی  ـــەی ج ـــە زۆرب ـــە ك ـــر مەك ـــە بی ـــەوەش ل ـــت، ئ ـــی دەبێ مۆدێكـــی نایاب
ــوارەكان هاورەنـــگ  ــان ئێكسسـ ــل، یـ ــێكی دیكـــەی جـ ــەڵ بەشـ ــووت لەگـ پـ
دەكرێـــن، وەك رەنگـــی جانتـــا، پشـــتێن، شـــاڵی مـــل، دەكرێـــت رەنگـــی 
پووتەكانـــت جۆراوجـــۆر بـــن، لەوانـــە: پووتـــی لـــە رەنگـــی بێجـــی، 
ســـەوز، ســـوور، پەمەیـــی كـــە ئەوانـــە زیاتـــر بـــۆ كاتەكانـــی 

ئاهەنـــگ و گەشـــت لەپێـــی دەكرێـــن. 

ووت
گی پ

واز و رەن
چۆنێتیی هەڵبژاردنی شێ

رۆژانـــە  ئافرەتـــان  كـــە  بـــاوەكان  هەڵـــە  لـــە  هەنـــدێ 
ئەنجامـــی دەدەن، جوانییـــان دەشـــێوێنێت و رەنگیـــان تێـــك 
دەدات، بۆیـــە پێویســـتە ئـــاگاداری ئـــەو هەڵـــە باوانـــە 
بـــن كـــە دەبنـــە مایـــەی تێكچوونـــی شـــیرازەی جوانیـــان، 
ــی  ــی جلوبەرگـ ــە: هەڵبژاردنـ ــن لـ ــەش بریتییـ ــەو هەڵانـ ئـ
ـــە  ـــەی ك ـــەو رەنگان ـــگ رەش، رەنگـــی رەش یەكێكـــە ل رەن
ــەت  ــان دەدات، بەتایبـ ــرت نیشـ ــات و گەورەتـ ــێوەت دەبـ شـ
كاتێـــك رەنگـــی روخساریشـــت وەكـــو جـــاران ســـپی و بـــە 
ـــەت و روخســـارت  ـــەم جـــۆرە رەنگـــی جلەك ـــت، ب ـــە نابێ بریق
گەورەتـــرت نیشـــان دەدەن، بۆیـــە لـــە جلـــی رەش نزیـــك 
ــا تەنـــوورەی درێـــژ كـــە تـــا ســـەر پاژنـــۆ  مەبـــە. هەروەهـ
بێـــت، شـــێوەی گەورەتـــر لـــە خـــۆت نیشـــان دەدات، بۆیـــە 
لەژێـــر  پێویســـتە  هەڵدەبژێریـــت،  تەنوورەیـــەك  كاتێـــك 
ئەژنـــۆدا بێـــت، بـــەم چەشـــنە شـــێوەت ناســـكتر و كراوەتـــر 
دەردەكەوێـــت. هەڵـــە هەڵبژاردنـــی ســـتیانی گـــەورە، كـــە 

ئەمـــەش شـــێوەی ســـینگت تێـــك دەدات 
و نەشـــیاو دەبێـــت، كاتێـــك جلێكـــی جینـــز 
لەبـــەر دەكەیـــت، بـــا پێوانـــەی خـــۆت 
یـــان بچووكتـــر بێـــت، چونكـــە جینـــز 
دەگرێـــت.  لـــۆچ  زیاتـــر  و  دەكرێتـــەوە 
هـــەوڵ مـــەدە ملـــت داپۆشـــیت، بەتایبـــەت 
ئەگـــەر قەمیســـت لەبـــەر بـــوو، یـــان بـــەدی 
مـــل  شـــاردنەوەی  چونكـــە  بلـــووز،  و 
ــەش  ــێوەی لـ ــی شـ ــە ونكردنـ ــێكە لـ بەشـ

ــەرزی  ــە بـ ــاوی پاژنـ و لارت. پێـ
شـــێوەی  پـــان،  یـــان  ئەســـتوور 
وەك  و  دەدات  تێـــك  جەســـتەت 

ـــە  ـــت، بۆی ـــر دەردەكەوی ـــێكی پی كەس
ـــۆ  ـــك ب ـــك و تەن ـــەرزی باری ـــە ب پاژن

ــرە. ــردن هەڵبژێـ ــە پێكـ لـ

لـــە  بـــاس  كاریكاتێـــرە،  ئـــەم 
ــای  ــەردوو كۆرۆنـ ــتكردنی هـ دەستاودەسـ
و   2019 ســـاڵی  )19(ی  كۆڤیـــد 
دەكات،   2020 ســـاڵی  20ی  كۆڤیـــد 
ـــر  ـــۆ یەكت ـــەوەی دەســـەڵاتەكانیان ب وەك ئ
بگۆڕنـــەوە، لـــە كاتێكـــدا كۆڤیـــد )19( 
كـــراوە.  ئامـــادە  بـــۆ  ڤاكســـینی  دژە 

كاریكاتێر

خەڵاتێكی  پیاوێك  جارێكیان 
كاتێك  دەردەچێت،  بۆ  پارەی  زۆری 
ژنەكەی  بە  ماڵەوە  دەگەڕێتەوە 
لە  زۆرەم  پارە  ئەو  ئافرەت  دەڵێ: 
لە  ژنەكەی  دەرچووە،  بۆ  خەڵاتێكدا 
خۆشیدا جەڵتە لێی دەدات و دەمرێت، 
بێزارە،  ژنەكەی  لە  هێندە  پیاوەكەش 
لەبەر خۆیەوە دەڵێ: بەخت و خەڵات 

بە جارێك رووی تێ كردووم!

ئەگەرچـــی ئەركەكانـــت قورســـن و پێیانـــەوە مانـــدوو 
تـــا  بدەیـــت  زیاتـــر  دەبـــێ هەوڵـــی  بـــەڵام  دەبیـــت، 
ــەڕووی  ــەر رووبـ ــت، ئەگـ ــتەت هەبێـ ئەنجامـــی شایسـ
كێشـــەیەك بویتـــەوە نیگـــەران مەبـــە، بەزویـــی تێپـــەڕ 
ئاســـانتر  جـــاران  لـــە  كێشـــەكانت  ئێســـتا  دەیـــت، 
لـــەوە  چارەســـەرەكان  زۆركات  دەبـــن،  چارەســـەر 

نزیكتـــرن كـــە بیـــری لـــێ دەكەیتـــەوە.

جمك

كارەكانـــت فەرامـــۆش مەكـــە و هەوڵبـــدە زیاتـــر گرنگـــی 
ـــڕۆ  ـــت ئەگـــەر ئەم ـــەیر نەبێ ـــەوە س ـــت، بەلات ـــە خـــۆت بدەی ب
هەســـت بـــە لاوازی و نەخۆشـــی بكەیـــت، لـــەم بارودۆخـــەدا 
پێویســـتت بـــە پشـــو وەرگرتـــن هەیـــە، ئێســـتا كاتیكـــی باشـــە 
بۆئـــەوەی لەگـــەڵ بەرپرســـەكانت كۆببیتـــەوە، ئـــەوەی كـــە 

بیـــری لـــێ دەكەیتـــەوە وا باشـــترە كـــە بیدركێنیـــت.

گا
كێشـــەیەكی زۆرت هەیـــە و بـــەردەوام بیـــری لـــێ 
دەكەیتـــەوە، ئـــەو بـــارەی سەرشـــانت ســـوك بكـــە، دەنـــا 
ـــت دەكات،  ـــت دروس ـــەر دەرون ـــی لەس ـــی نەرێن كاریگەری
كاتەكانـــت بـــە بیركردنـــەوەی بێســـوود بەهـــەدەر مـــەدە، 
لەگـــەڵ هاوڕێكانـــت ناكۆكیـــت و بیركردنەوەتـــان لەیـــەك 
دوورە، ئەمـــەش وایكـــردوە هەســـت بـــە تەنیایـــی بكەیـــت.

4/20 - 3/215/20 - 4/19كاوڕ

گوڵەگەنم5/21 - 6/20 شێر 8/22 - 7/239/22 - 8/23

هەمیشـــە بیـــر لـــە داهاتـــوو بكـــەوە و رابـــردوو فەرامـــۆش 
ئەوكەســـانەی  بـــۆ  باشـــە  زۆر  رۆژێكـــی  ئەمـــڕۆ  بكـــە، 
دڵخـــۆش  دەیانـــەوێ  و  هەیـــە  خۆشەویســـتیان  پەیوەندیـــی 
بـــن، تـــۆ كـــە خاوەنـــی ئـــەم بورجەیـــت لەلایـــەن هاوڕێكانتـــەوە 
پاڵپشـــتی دەكرێیـــت، بـــەڵام تەندروســـتیت پشـــتگوێ مەخـــە، 

دەنـــا رووبـــەڕووی گرفتـــی تەندروســـتی دەبیتـــەوە.

رەنگـــە بەهـــۆی كێشـــەكانی ئـــەم چەنـــد رۆژەی رابـــردووەوە 
كەمێـــك نیگـــەران بیـــت، بـــەڵام هەمـــو شـــتێك بـــەرو باشـــی 
ـــازاری هەســـتی كەســـانی  ـــەوە ئ دەڕوات، بەهـــۆی وشـــە زبرەكانت
دیكـــە مـــەدە، ئەگـــەر بـــەم شـــێوەیە بـــەردەوام بیـــت، هیـــچ كەســـێك 
بـــۆ چارەســـەری  بـــدە  لەگەڵـــت نامێنێتـــەوە، بەڵكـــو هـــەوڵ 

ــە نزیكەكانـــت راوێـــژ بكەیـــت. گرفتـــەكان لەگـــەڵ كەسـ

ـــك  ـــی رێ ـــە جوان ـــت ب ـــە و كارەكان ـــۆش بك ـــت فەرام خەمەكان
بخـــە، چێـــژ لـــەو چالاكییانـــە ببینـــە كـــە ئەنجامیـــان دەدەیـــت، 
بەتایبەتـــی لەگـــەڵ هاوڕێكانـــت، كات زۆر گرنگـــن بەفیـــڕۆی 
مـــەدە و ســـەرنجت بخـــەرە ســـەر كارە گرنگـــەكان، متمانـــەت بـــە 
خـــۆت هەیـــە و نیشـــانی كەســـانی چواردەورتـــی بـــدە كـــە بـــە 

ـــەدە. ـــۆت بەدەســـت شكســـتەوە م ـــز خ ـــت، هەرگی توانای

قرژاڵ 7/22 - 6/21

نــــوكتــــە

 تێگەیشتنی مرۆڤ
فەلســـەفە  زانـــای  )هێـــوم(ی 
دەڵـــێ: »ســـەرەتا مـــرۆڤ دوو جـــۆر 
ـــۆی  ـــان بەه ـــە، یەكێكی ـــتنی هەی تێگەیش
دەوروبـــەرە  شـــتەكانی  كاریگەریـــی 
لەســـەر مـــرۆڤ، ئەوەیتریـــش هێنانـــە 
مەبەســـتی  شـــتەكانە،  بەرچـــاوی 
هێـــوم لەجـــۆری یەكـــەم هەســـتی 
و  دەرەكییـــە  كاتیـــی  و  خێـــرا 
دووهـــەم  لەجـــۆری  مەبەســـتی 
هەســـتەكانە«  بیرهێنانـــەوەی 
وەك ئـــەو نمونـــەی خـــوارەوە 
باســـەكەی  لەســـەر 
هێـــوم، ئەگـــەر دەســـتت 
بســـوتێت  بەچرایـــەك 
كاریگـــەری خێـــرا وكاتیـــی 
ماوەیـــەك  دوای  هەیـــە، 
دەتوانیـــت  ســـووتان  لـــە 
كـــە  یـــادت  بیهێنیتـــەوە 
دەســـتت ســـوتاوە. هێـــوم بیـــر 
كاریگەرییـــە  ئـــەم  هێنـــاوەی 
ـــان  ـــەوە و بەرچاوهێن ـــە بیركردن ب
ئـــەم  جیاوازیـــی  دەبـــات،  نـــاو 
دوانـــە لەوەدایـــە كـــە كاریگـــەری و 
ئاســـەواری جـــۆری یەكـــەم لـــە ئێمـــەدا بەهێزتـــر 
لـــە یادهێنانـــەوەی مێشـــكی ئێمـــە لەســـەر ئـــەو رووداوە، 
دەتوانیـــن بڵێیـــن كەهەســـتەكان بنەمایـــە و یـــادەوەری 
بیرهێنانـــەوە كەمڕەنگتـــرە لەبنەمـــا ی كاریگەربـــوون 
ـــە مێشـــكی  ـــە ل ـــە ك ـــەو بیرانەی هـــۆی راســـتەوخۆی ئ

دەبێتـــەوە.  كـــۆ  ئێمـــەدا 

ئاسمانی نیوە شەو
the mednight sky – 

فیلمێكی زانستی و درامایە، باس لە زانایەك 
دەكات، كە دەیەوێت كار لە پرۆژەیەكدا بكات بۆ 
رزگاركردنی جیهان لە تەنگژەیەكی گەردوونی و 

جیهانیی گەورە، فیلمەكە لە كۆریای باشوور وێنەی 
گیراوە، لە دەرهێنانی جۆرج كلونی و نووسینی لیلی 

برۆكس داڵتۆنە، ماوەی فیلمەكە دوو كاتژمێر و 
دوو خولەكە، لە نوندانی جۆرج كلونی، فلیسیتی 

جۆنیش، كەینی شاندەلەر و سۆفی رۆندییە. 

فیلم

ــكی،  ــچ دیستكوفیسـ ــۆر میخایلۆفیـ فیۆدیـ
نووســـەر و رۆماننووســـی رووســـی، لـــە ســـاڵی 
1821 لـــە شـــاری مۆســـكۆی رووســـیا لـــە 
دایكبـــووە و لـــە ســـاڵی )1881( لـــە ســـانت 
كـــردووە،  دوایـــی  كۆچـــی  بیتســـبۆرگ 
دەربـــارەی خـــەم و ئازارەكانـــی نـــاخ دەڵـــێ: 
»كاتێـــك نـــاخ و ویژدانـــت پـــڕ ئاگـــر بـــوو، 
وا دامەنـــێ كـــە ئاگـــرە، بەڵكـــو پێبكەنـــە و 
وا هەســـت بكـــە كـــە ئاهەنگێكـــی گۆشـــت 

برژاندنـــە«.

پەند و وتە

ئەمـــڕۆ دەرفەتـــی ئـــەوەت هەیـــە كـــە كات بـــە خـــۆت 
ببەخشـــیت و پشـــوو وەربگریـــت، دڵنیابـــەرەوە لـــەوەی كـــە 
ــت  ــوێ ناخەیـ ــت گـ ــت پشـ ــەرقاڵیتەوە هاوڕێكانـ ــۆی سـ بەهـ
و كات بـــۆ پەیوەندییـــە كۆمەڵایەتییەكانـــت بهێڵـــەرەوە، بـــەم 
ـــی خۆشەویســـتەكەتەوە  ـــارە ئەرێنییەكان ـــە بەهـــۆی رەفت زووان

ــت. ــودەیی دەكەیـ ــە ئاسـ ــت بـ هەسـ

كەوانشایان دووپشك 10/22 - 9/2311/21 - 10/2312/21 - 11/22

مەســـپێرە،  دیكـــە  كەســـانی  بـــە  خـــۆت  كاری 
بیركردنـــەوەی كەســـانی چـــواردەورت ئەرێنیـــن و ئەمـــەش 
كاریگەریـــی بـــاش لەســـەرت دادەنێـــت، دڵنیابـــە كەهەمـــو 
شـــتێك زۆر ئاســـانە و چێـــژ لـــە هەمـــو ئـــەو كارانـــە 
ببینـــە كـــە ئەنجامیـــان دەدەیـــت، دوای خەونەكانـــت 
بكـــەوە و دەرفەتـــەكان لەدەســـت مـــەدە، ئەگـــەر ژیرانـــە 

ــت. ــۆ دەبێـ ــی تـ ــوو بەدڵـ ــت، داهاتـ ــار بدەیـ بڕیـ

گۆڕانـــكاری لـــە هەڵشـــوكەوت و رەفتارتـــدا بكـــە 
زیاتـــر كاردانـــەوەی ئەرێنـــی دەبینیـــت، دوربكـــەوەرەوە 
رێـــزی  چـــواردەورت  كەســـانی  خراپـــەكان،  خـــوە  لـــە 
ـــاد  ـــت زی ـــەش متمانەبەخۆبون ـــرن و ئەم ـــت دەگ بیرۆكەكان
دەكات، مەترســـە لـــەوەی چالاكیـــی نـــوێ تاقیبكەیتـــەوە، 
بەڵكـــو هەوڵەكانـــت بخەرەگـــەڕ تـــا ئەنجامـــی باشـــتر 

بەدەســـت بهێنیـــت.

ـــت  ـــە ژیان ـــژ ل ـــە و چێ ـــە دەســـت مەك خۆشـــییەكانت ل
وەربگـــرە، دووربكـــەوەرەوە لـــە خۆپەرســـتی و یارمەتـــی 
كەســـانی دیكـــە بـــدە، كاركـــردن بـــە تیـــم زیاتـــر بـــەرەو 
پێشـــەوەت دەبـــات و چانســـی ســـەركەوتنت زیاتـــر دەبێـــت، 
ئەمـــڕۆ تەندروســـتیت باشـــە و هیـــچ شـــتێك نییـــە كـــە 
نیگەرانـــت بـــكات، بۆیـــە دەرفەتێكـــی باشـــە تـــا بڕیـــاری 

ـــت. دروســـت بدەی

نەهەنگنەهەنگگۆزە 2/18 - 1/203/20 - 2/19

لـــە ژیانـــی تایبەتـــی و ژیانـــی پیشـــەییتدا هەســـت 
بـــە ئاســـودەیی و دڵخۆشـــی دەكەیـــت، پەیوەندییەكـــی 
كۆمەڵایەتیـــی زۆر باشـــت هەیـــە، هـــاوڕێ و خێزانەكـــەت 
پشـــتگوێ مەخـــە، چونكـــە لـــەم كاتـــەدا پێویســـتییان 
ــە  ــان نییـ ــتادا ئاسـ ــە ئێسـ ــە، لـ ــە بایەخپێدانـــی تـــۆ هەیـ بـ
هەمـــوو  بـــە  باشـــترە  وا  ئامانجەكـــەت،  بـــە  بگەیـــت 

توانایەكـــەوە هەوڵـــی بـــۆ بدەیـــت.

هـــۆكاری زۆرباشـــت هەیـــە بۆئـــەوەی دڵخـــۆش بیـــت، 
هەمـــووان بـــە رووی تـــۆدا پێدەكـــەن و روداوەكان ئەرێنیـــن، 
ــەش یارمەتیـــت  ــت، ئەمـ ــە و چالاكیـ وزەیەكـــی زۆرت هەیـ
دەدات ســـەركەوتو بیـــت لـــەو كارەی كـــە دەیكەیـــت، كار 
لەســـەر پـــڕۆژەی نـــوێ بكـــە و بیرۆكەكانـــت بەكاربهێنـــە، 
ـــە كێشـــەكانت بـــۆ چارەســـەر  هەرگیـــز چاوەڕوانـــی كات مەب

بـــكات.

12/22 - 1/19گیسك

فێڵكاریی وێنە
كوندەپەپـــوو  دوو  وێنەیـــەدا  لـــەم 
كوندەپەپـــووی  هەوڵبدەشـــوێنی  هـــەن، 
دووەم بدۆزیتـــەوە و دیاریـــی بكەیـــت، 
بزانـــە  و  بـــدە  ســـەرنج  جوانـــی  بـــە 
كوێـــی  لـــە  دووەم  كوندەپەپـــووی 

یـــە.  ا وێنەكەد

ئـــەو ورچـــە پاندایـــە حـــەز بـــە وێنـــەی ســـێڵفی دەكات، 
كاتێـــك كەســـێك بیەوێـــت وێنەیـــەك بگرێـــت، خـــۆی بـــە 
جوانـــی رێـــك دەخـــات و جووڵـــە نـــاكات، تـــا وێنەكـــە 
دەگیرێـــت، بەوهۆیـــەوە بـــە هـــەزاران وێنـــەی لەگـــەڵ 
زۆربـــەی خەڵـــك گیـــراوە، تەنانـــەت فێـــری وێنەگرتنـــی 
ســـێڵفیش بـــووە. ئـــەو پاندایـــە لـــە باخچەكـــی ئاژەڵانـــی 
ـــەوەی خەڵكێكـــی  ـــراوە، بەهـــۆی ئ ـــد دان ـــی تایلەن وڵات
زۆر وێنـــەی لەگەڵـــدا دەگـــرن، ئێســـتا خـــۆی داری 
وێنەیەكیـــش  و  دەگرێـــت  دەســـتەوە  بـــە  ســـێڵفیەكە 
كـــە خەڵـــك و  وایكـــردووە  پاندایـــە  ئـــەو  دەگـــرێ، 
بكـــەن  ســـەردانی  بـــەردەوام  بـــە  زۆر  گەشـــتیاری 
ـــە دەســـتی  ـــێڵفی ب ـــی س ـــا وێنەیەك ـــە بكـــەن ت باخچەك
خـــۆەوە لەگەڵیـــدا بگـــرن، بـــە پانـــدای ســـێڵفی ناســـراوە 

تەمەنـــی )12( ســـاڵە.

